
III. IN VARIIS COMMEMORATIONIBUS 
H.c Missa celebrari potest post acceptum mortis nuntium, vel 

in ultima sepultura defuncti, etiam diebus infra octavam Nativitatis 

et diebus quibus occurrit memoria obligatoria aut feria quæ non 

sit IV Cinerum aut Hebdomad. sanctæ. 

Miss. “cotidian. “defunctorum celebrari possunt in feriis 

“per annum”, etiamsi occurrit memoria ad libitum, dummodo 

pro defunctis revera applicentur. 

 

A. PRO UNO DEFUNCTO 

1 

Ant. ad introitum 

Apériat ei D.minus paradísi iånuam, 

ut ad illam påtriam revertátur, 

ubi mors non est, ubi gáudium ætérnum persevérat. 

 

Ant. ad communionem Io 6, 37 

Omne quod dat mihi Pater, ad me véniet, dicit Dóminus, 

et eum qui venit ad me, non eíciam foras. 

 

2 

Ant. ad introitum Iob 19, 25.26 

Scio quod Redémptor meus vivit, 

et in novíssimo die de terra surrectúrus sum, 

et in carne mea vidébo Deum meum. 

 

Ant. ad communionem Cf. Io 6, 50 

Hic est panis de cælo descéndens, dicit Dóminus; 

si quis ex ipso manducáverit, non moriétur in ætérnum. 

 

B. PRO PLURIBUS VEL PRO OMNIBUS DEFUNCTIS 

1 

Ant. ad introitum 

Dona eis, Dómine, réquiem sempitérnam 

et imple splendóribus ánimas eórum. 

 

Ant. ad communionem 1 Io 4, 9 

Fílium suum Unigénitum misit Deus in mundum, 

ut vivámus per eum. 

 

2 



Ant. ad introitum Io 3, 16 

Sic Deus diléxit mundum, 

ut Fílium suum Unigénitum daret; 

ut omnis qui credit in ipsum, non péreat, 

sed hábeat vitam ætérnam. 

 

Ant. ad communionem Phil 3, 20-21 

Salvatórem exspectámus 

Dóminum nostrum Iesum Christum, 

qui reformábit corpus humilitátis nostræ 

configurátum córpori claritátis suæ. 

Ant. ad introitum Cf. Ap 14, 13 

Beáti mórtui, qui in Dómino moriúntur. 

Amodo requiéscant a labóribus suis: 

ópera enim illórum sequüntur illos. 

 

Ant. ad communionem 

Pro quorum memória Corpus et Sanguis Christi súmitur, 

dona eis, Dómine, r.quiem sempit.rnam. 

Ant. ad introitum Cf. Ps 30, 2 

In te, Dómine, sperávi, non confúndar in ætérnum; 

in iustítia tua líbera me. 

 

Ant. ad communionem Io 8, 12 

Ego sum lux mundi, dicit Dóminus; 

qui séquitur me, non ámbulat in ténebris, 

sed habébit lumen vitæ. 

Ant. ad introitum Cf. Ps 104, 3-4 

Lætétur cor quæréntium Dóminum; 

quaéritis Dóminum et confirmámini, 

quaérite fáciem eius semper. 

 

Ant. ad communionem Cf. Ps 30, 17-18 

Illúmina fåciem tuam super servum tuum, 



et salvum me fac in tua misericórdia. 

Dómine, non confúndar, quóniam invocávi te. 

Ant. ad introitum Ps 83, 10-11 

Réspice, Deus, in fáciem Christi tui, 

quia mélior est dies una in átriis tuis super míllia. 

 

Ant. ad communionem Cf. Ps 41, 2-3 

Quemádmodum desíderat cervus ad fontes aquárum, 

ita desíderat ánima mea ad te, Deus: 

sitívit ánima mea ad Deum fortem vivum. 


